
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013-2015 ԹՎԱԿԱՆՆԵՐԻ ԳՅՈՒՂԱԿԱՆ ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐԻ

ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ
Հիմք ընդունելով Հայաստանի Հանրապետության կառավարության 2010 թվականի  նոյեմբերի 4-ի «Հայաստանի Հանրապետության գյուղի և գյուղատնտեսության 2010-2020 թվա​կան​ների կայուն զար​գաց​ման ռազմավարությունը և Հայաստանի Հանրապետության գյուղի և գյուղատնտեսության 2010-2020 թվա​կանների կայուն զար​գացման ռազմավարության կատարումն ապահովող միջո​ցա​ռումների ցանկը հաստատելու մասին» N1476 –Ն որոշման դրույթները`  Հայաստանի Հանրապետության կառավարությունը որոշում է.

1. Հաստատել Հայաստանի Հանրապետության 2013-2015 թվականների գյուղական խորհրդատվական ծառայությունների ծրագիրը` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ                                                                      Տ.ՍԱՐԳՍՅԱՆ                      

                                                                                                     Հավելված

Հայաստանի Հանրապետության կառավարության 
2012 թվականի ------ -ի  N -------- որոշման

ԾՐԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013-2015 ԹՎԱԿԱՆՆԵՐԻ ԳՅՈՒՂԱԿԱՆ ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐԻ

I ԻՐԱՎԻՃԱԿԻ ՆԿԱՐԱԳՐՈՒԹՅՈՒՆԸ
1. Հայաստանի Հանրապետության գյուղատնտեսության նախարարության խորհրդատվական համակարգում գործում են 10 <<Գյուղատնտեսության աջակցության մարզային կենտրոն>> (այսուհետ՝ ԳԱՄԿ-եր) և <<Գյուղատնտեսության աջակցության հանրապետական կենտրոն>> ( այսուհետ՝ ԳԱՀԿ) ՓԲԸ-ներ: 

2. Գյուղատնտեսության աջակցության խորհրդատվական ծառայություններն իրականացվում են ինչպես պետական պատվերի շրջանակներում /Հայաստանի Հանրապետության  պետական բյուջեի ֆինանսավորմամբ/,այնպես էլ  ԳԱՄԿ-երի և ԳԱՀԿ-ի կողմից խորհրդատվության և տեղեկատվության տրամադրումից գոյացած միջոցներով:

3. ԳԱՀԿ/ԳԱՄԿ-երի սեփական եկամուտների ձևավորման աղբյուր են հանդիսանում տպագրվող թերթերի, տեղեկատվական և խորհրդատվական թերթիկների և գրքույկների իրացումից, ինչպես նաև վճարովի խորհրդատվական ծառայություններից և իրականացվող տարբեր դրամաշնորհային ծրագրերից ստացվող դրամական միջոցները:

4. Ստացված եկամուտները օգտագործվում են Ծրագրով նախատեսված համաֆինանսավորման մասնաբաժինն ապահովելու,  ձեռք բերվող ապրանքների գնաճը մեղմելու նպատակով: Մասնավորապես. 2006 թվականի  համեմատությամբ միայն վառելիքի գինը 2007-2012 թվականներին աճել է 2 անգամ: Առաջացել են նաև օրենքով նախատեսված ծառայությունների ձեռքբերման անհրաժեշտություն, լրացուցիչ հարկային այլ պարտավորություններ:

5. ԳԱՀԿ/ԳԱՄԿ-երի ինքնաֆինանսավորման մակարդակի բարձրացման նպատակով նախատեսվում է գյուղատնտեսության ոլորտի միջին և խոշոր տնտեսավարողների և ԳԱՄԿ-երի խորհրդատուների միջև  պայմանագրային հարաբերությունների հաստատում: 

6. 2012 թվականին Համաշխարհային Բանկի միջոցներով ձեռք բերված տեխնիկական միջոցների և սարքավորումների շահագործման արդյունքում հնարավոր է ավելացնել ԳԱՀԿ/ԳԱՄԿ -երի կողմից ստացվող սեփական եկամուտները:
7. 2009 թվականի դեկտեմբերի 31-ից <<Գյուղական ձեռնարկությունների և փոքրածավալ առևտրային գյուղատնտեսության զարգացման>> (ԳՁՓԱԳԶ) թիվ 4095-AM վարկային ծրագրի ժամկետը լրանալուց հետո Հայաստանի Հանրապետության կառավարությունը 2009 թվականի դեկտեմբերի 24-ի «Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին»  N1522-Ն որոշմամբ Համաշխարհային Բանկի բաժնեմասի չափով ֆինանսավորման պարտավորությունը վերցրել է իր վրա:2012 թվականին ԳԱՄԿ-երի ֆինանսավորման 94%-ը կազմում է Հայաստանի Հանրապետության պետական բյուջեից հատկացումները, 6%-ը` ընկերությունների մասնաբաժինը, իսկ ԳԱՀԿ-ի մասով դրանք կազմում են համապատասխանաբար՝ 90 % և 10%:

8. Ընկերություններն իրականացնում են իրենց կանոնադրություններով նախատեսված գործառույթները՝ գյուղացիական տնտեսություններին մասնագիտական խորհրդատվության և տեղեկատվության տրամադրում, սեմինարների և ուսուցումների կազմակերպում, գիտության նվաճումների, նոր տեխնոլոգիաների և համաշխարհային փորձի ներդրում ու տեղայնացում, գյուղատնտեսական մթերքների իրացման նպատակով շուկաների հետազոտում և մարքեթինգային տեղեկատվության ապահովում, ուսուցողական և դաշտային ցուցադրական պարապմունքների անցկացում, լրատվության կազմակերպում և այլն: 

9. Հաշվի առնելով մասնագիտական խորհրդատվության և տեղեկատվության, ինչպես նաև այդ բնագավառում համակարգված քաղաքանության իրականացման կարևորությունը գյուղատնտեսության հետագա զարգացման ապահովման գործում՝ Հայաստանի Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության և ագրարային ոլորտում առաջավոր տեխնոլոգիաների ներդրման, գիտակրթական և խորհրդատվական համակարգի զարգացման /2005-2010թթ./ մասին հայեցակարգում ներկայացվել են համակարգի զարգացման միտումները կանխորոշող և արդյունավետության բարձրացումն ապահովող միջոցառումներ:  
10. ԳԱՄԿ-երի  և ԳԱՀԿ-ի կողմից կանոնադրական խնդիրներով պայմանավորված, մատուցվող ծառայությունները ստորև ներկայացվում է N 1 աղյուսակում:
N1 աղյուսակ 

	ԳԱՄԿ-երի  և ԳԱՀԿ-ի կողմից մատուցվող ծառայությունների շրջանակի ամփոփ նկարագրությունը

	Ծառայությունների շրջանակի նկարագրությունը
	Շահառուների շրջանակի նկարագրությունը
	Պետական հատվածի կողմից ծառայության փոխհատուցման ծավալը

	Սեմինարներ
	Գյուղացիական տնտեսություն վարողներ/ԳՏ/,

վերամշակողներ,

այլ տնտեսվարողներ
	ԳԱՄԿ-երի  ծառայությունների 94%-ը իրականացվում է ՀՀ պետական բյուջեի,6%-Ը վճարովի խորհրդատվության և տեղեկատվության  տրամադրումից գոյացած միջոցներից,

ԳԱՀԿ-ինը՝ համապատասխանաբար 90 % և 10%-ը:



	Դաշտային ուսուցումներ
	
	

	Խորհրդատվական միջոցառումներ
	
	

	Փորձացուցադրական աշխատանքներ
	
	

	Ռադիոհեռուստահաղորդումներ
	
	

	Թերթի թողարկում
	
	


II  ԾՐԱԳՐԻ ՆՊԱՏԱԿԸ  ԵՎ  ԽՆԴԻՐՆԵՐԸ
11. Ծրագրի նպատակն է՝  Հայաստանի Հանրապետության 2013 թվականի պետական բյուջեով նախատեսված ծախսերի հաշվին Հայաստանի Հանրապետության գյուղատնտեսության նախարարության համակարգում գործող գյուղատնտեսության աջակցության հանրապետական և մարզային կենտրոնների բնականոն գործունեության ապահովումը,  հանրապետության մարզերում խորհրդատվական ծառայությունների մատուցումը:  

12. Գյուղական խորհրդատվական ծառայությունների իրականացման համար ԳԱՄԿ-երի և ԳԱՀԿ-ի պահպանման ծախսերի ֆինանսավորումը նպատակաուղղված է դրանց գործունեության ապահովմանը / ագրարային համակարգի տնտեսավարող սուբյեկտների և գյուղացիական տնտեսություններին մասնագիտական խորհրդատվության և տեղեկատվության տրամադրում, սեմինարների և ուսուցումների կազմակերպում, գիտության նվաճումների, նոր տեխնոլոգիաների և համաշխարհային փորձի ներդրման ու տեղայնացման գործում աջակցություն, գյուղատնտեսական մթերքների իրացման նպատակով շուկաների հետազոտում և մարքեթինգային տեղեկատվության ապահովում, ուսուցողական և դաշտային ցուցադրական պարապմունքների անցկացում, լրատվության կազմակերպում և այլն/ :

       13. Ծրագրի հիմնական խնդիրն է՝ տեխնիկական վերազինման և մասնագիտական կարողությունների հզորացման միջոցով խորհրդատվական համակարգի արդյունավետության բարձրացումը, ֆերմերների առաջնային կարիքների բացահայտումը 

և գործուն համակարգի ձևավորումը:
III  ԾՐԱԳՐԻ ՇՐՋԱՆԱԿՆԵՐՈՒՄ ԻՐԱԿԱՆԱՑՎՈՂ ՄԻՋՈՑԱՌՈՒՄՆԵՐԸ ԵՎ ՊԱՀԱՆՋՎՈՂ ՆԵՐԴՐՈՒՄՆԵՐԸ
       14. Ծրագրի շրջանակներում իրականացվող միջոցառումներն են՝

1) հանրապետության մարզերում ագրարային ոլորտի տնտեսավարող սուբյեկտներին մասնագիտական խորհրդատվությամբ ապահովում,

2)  նոր տեխնոլոգիաների գնահատման և ցուցադրական ծրագրերի իրականացում,

3) դաշտային ուսուցումների և փորձացուցադրական աշխատանքների կազմակերպում,

4)  լրատվական և տեղեկատվական ծառայությունների մատուցում.

       5) մարքեթինգային խորհրդատվական ծառայությունների մատուցում

       6) Ծրագրի իրականացման համար նախատեսվում է հատկացնել` 2013 թվականին` 295168,8 հազար դրամ, 2014 թվականին՝ 296848,8 հազար դրամ, 2015 թվականին`  330416,2 հազար դրամ:

IV  ԾՐԱԳՐԻ ԻՐԱԿԱՆԱՑՄԱՆ ՀԵՏ ԿԱՊՎԱԾ ՌԻՍԿԵՐԸ ԵՎ ՄՈՆԻՏՈՐԻՆԳԻ ՊԼԱՆԸ
15. Ծրագրի իրականացման համար անհրաժեշտ ֆինանսավորման դեպքում՝ դրանց արդյու​նավետ  օգտագործման ռիսկերի նկարագրությունը և գնահատումը ներկայացվում  է ստորև N 2 աղյուսակում:
N2 աղյուսակ 
	NN
	Ռիսկի նկարագրությունը
	Երևույթի հանդես գալու հավանականությունը
	Հնարավոր ազդեցությունը նպատակների և արդյունքային ցուցանիշների վրա
	Ռիսկի կանխման/ հաղթահարման ուղիները

	1.
	Ապրանքների և ծառայությունների գների բարձրացում` կապված անկանխատեսելի սղաճի հետ
	3
	Իրականացվող խորհրդատվական և տեղեկատվական ծառայությունների ծավալների նվազում
	Ծրագրի լրացուցիչ ֆինանսավորում

	2.
	Համաֆինանսավորման հաշվեկշռում ԳԱՄԿ-ի մասնաբաժնի ավելացում
	2
	Իրականացվող խորհրդատվական և տեղեկատվական ծառայությունների ծավալների նվազում
	Այլընտրանքային ֆինանսավորման աղբյուրների ներգրավում

	3.
	Ցածր վարձատրության պայմաններում մասնագետների արտահոսք ԳԱՄԿ-երից
	4
	Իրականացվող խորհրդատվական և տեղեկատվական ծառայությունների ծավալների նվազում
	Ծրագրի լրացուցիչ ֆինանսավորում


16. Ծրագրի իրականացման ընթացքում Հայաստանի Հանրապետության գյուղատնտեսության նախարարության  աշխատակազմի ագրովերամշակման  զարգացման վարչության կողմից յուրաքանչյուր եռամսյակը մեկ անգամ կկատարվի մոնիթորինգ:

V  ԾՐԱԳՐԻ ԻՐԱԿԱՆԱՑՈՒՄԻՑ ԱԿՆԿԱԼՎՈՂ ԱՐԴՅՈՒՆՔՆԵՐԸ
17. Կապահովվի ԳԱՄԿ-երի և ԳԱՀԿ-ի բնականոն գործունեությունը, կբարձրանա մասնագիտական խորհրդատվության որակը և սեմինարների ու ուսուցումների արդյունավետությունը, կավելանան տեղեկատվական նյութերի հրապարակման և  հեռուստահաղորդումների  ծավալները և նախապայմաններ կստեղծվեն գյուղատնտեսության ոլորտում վճարովի հիմունքներով մատուցվող խորհրդատվական ծառայությունների ծավալի աճի համար:

18. Ծրագրի իրականացումը կնպաստի գյուղատնտեսական մթերքների արտադրության ծավալների ավելացմանը, գյուղատնտեսության վարման արդյունավետության բարձրացմանը` արդյունքում նաև գյուղական բնակչության եկամուտների ավելացմանը և աղքատության նվազմանը:

19. 2013-2015 թվականներին՝ տարեկան կտրվածքով, տնտեսավարող սուբյեկտներին կմատուցվեն  ներքոհիշյալ ծառայությունները.

 1) մասնագիտական խորհրդատվության տրամադրում՝ 1088 սեմինար,

2) 837 դաշտային ուսուցման և 147 փորձացուցադրական աշխատանքների կազմակերպում,

3) լրատվական և տեղեկատվական ծառայությունների մատուցում՝ 86 ռադիոհեռուստահաղորդում, 444 թեմայով տեղեկատվական թերթիկների տպագրում և տարածում, 154  թերթերի թողարկում,

4) 21301 խորհրդատվական միջոցառում:
Հիմնավորում
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության արձանագրային որոշման նախագծի ընդունման անհրաժեշտության վերաբերյալ
Անհրաժեշտությունը` Սույն որոշման նախագծի ընդունումը   պայմանավորված է  

 Հայաստանի Հանրապետության 2013 թվականի պետական բյուջեով նախատեսված ծախսերի հաշվին ՀՀ գյուղատնտեսության նախարարության համակարգում գործող գյուղատնտեսության աջակցության հանրապետական և մարզային կենտրոնների բնականոն գործունեության ապահովման անհրաժեշտությամբ:

Ընթացիկ իրավիճակը և խնդիրները` 

Հայաստանի Հանրապետության գյուղատնտեսության նախարարության խորհրդատվական համակարգում գործող 10 <<Գյուղատնտեսության աջակցության մարզային կենտրոն>> (ԳԱՄԿ-եր) և <<Գյուղատնտեսության աջակցության հանրապետական կենտրոն>>(ԳԱՀԿ)  ՓԲԸ-ները իրականացնում են գյուղացիական տնտեսություններին մասնագիտական խորհրդատվության և տեղեկատվության տրամադրում, սեմինարների և ուսուցումների կազմակերպում, գիտության նվաճումների, նոր տեխնոլոգիաների և համաշխարհային փորձի ներդրում, գյուղատնտեսական մթերքների իրացման նպատակով շուկաների հետազոտում, ուսուցողական և դաշտային ցուցադրական օրերի կազմակերպում, տեղեկատվության տրամադրում և նպատակային այլ ծրագրեր:

        Գյուղատնտեսության աջակցության հանրապետական և մարզային կենտրոնների հիմնական խնդիրներն ու գերակայություններն են՝ տեխնիկական վերազինման և մասնագիտական կարողությունների հզորացման միջոցով խորհրդատվական համակարգի արդյունավետության բարձրացումը, ֆերմերների առաջնային կարիքների բացահայտումը և դրանց բավարարման գործուն համակարգի ձևավորումը:

Տվյալ բնագավառում իրականացվող քաղաքականությունը` Որոշման նախագիծը չի նախատեսում գործող քաղաքականության փոփոխություն:
Կարգավորման նպատակը և բնույթը`  Ծրագրի նպատակն է ագրոպարենային համակարգի տնտեսավարող սուբյեկտներին մասնագիտական  խորհրդատվության, գիտական, տեղեկատվական, մարքեթինգային ծառայությունների մատուցումը, գյուղացիական տնտեսություններում միջազգային փորձի, նոր տեխնոլոգիաների ներդրումը:

Հայաստանի Հանրապետության 2013-2015 թվականներին պետական բյուջեից հատկացվող միջոցների ծախսման անհրաժեշտությունը  պայմանավորված է Հանրապետության գյուղի և գյուղատնտեսության 2010-2020 թվականների կայուն զարգացման ռազմավարության իրականացմամբ, ՓԲԸ-ների կանոնադրությամբ:
Նախագծի մշակման գործընթացում ներգրավված ինստիտուտները և անձինք՝ Որոշման նախագիծը մշակվել է Հայաստանի Հանրապետության գյուղատնտեսության նախարարության աշխատակազմի կողմից, մասնակցել են  նաև գյուղատնտեսության աջակցության հանրապետական և մարզային կենտրոնների ներկայացուցիչները:

Ակնկալվող արդյունքը` Որոշման նախագծի ընդունման արդյունքում կապահովի գյուղատնտեսության աջակցության հանրապետական և մարզային կենտրոնների բնականոն գործունեությունը և հնարավորություն կընձեռվի տնտեսավարող սուբյեկտներին մատուցելու  ներքոհիշյալ ծառայությունները.

	ՄԻՋՈՑԱՌՄԱՆ ԱՆՎԱՆՈՒՄԸ
	ՔԱՆԱԿԱԿԱՆ ՑՈՒՑԱՆԻՇԸ

	Սեմինարներ / հատ/
	1088

	Դաշտային ուսուցումներ
	837

	Խորհրդատվական միջոցառումների քանակը
	21301

	Փորձացուցադրական աշխատանքներ
	147

	Ռադիոհեռուստահաղորդումներ
	86

	Թերթիկներ, բուկլետներ, թեմաներ
	444

	Տպաքանակը
	109620

	Թերթի թողարկումներ 
	154


Ծրագրի իրականացումը կնպաստի գյուղատնտեսական մթերքների արտադրության ծավալների ավելացմանը, գյուղատնտեսության վարման արդյունավետության բարձրացմանը` արդյունքում գյուղական բնակչության եկամուտների ավելացմանը և աղքատության նվազեցմանը:

ՏԵՂԵԿԱՆՔ
<< Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման համապատասխանությունը Հայաստանի Հանրապետության միջազգային պայմանագրերով ստանձնած պարտավորություններին
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունումը չի հակասում Հայաստանի Հանրապետության  միջազգային պայմանագրերով ստանձնած պարտավորություններին:

ՏԵՂԵԿԱՆՔ
<< Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական աճ կամ  նվազեցում չի առաջանում:

ՏԵՂԵԿԱՆՔ
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման կապակցությամբ հասարակության մասնակցության մասին
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման մասին հասարակությանը չի իրազեկվել:

<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության որոշման նախագծի մշակմանը և /կամ քննարկմանը հասարակությունը չի մասնակցել:

Ամփոփաթերթ
<<Հայաստանի Հանրապետության 2013-2015 թվականների գյուղական խորհրդատվական ծառայություններ ծրագիրը հաստատելու մասին>> Հայաստանի Հանրապետության կառավարության արձանագրային որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության,

առաջարկության
հեղինակը, գրության ստացման ամսաթիվը
	Առարկություն, առաջարկության բովանդակությունը
	Եզրակա

ցություն
	Կատարված

փոփոխութ

յունները

	1
	2
	3
	4

	1. ՀՀ ֆինանսների
Նախարարություն,
24.09.2012թ. 

N 1/4.5-2/12256-12 
	1. Հայաստանի Հանրապետության 2013-2015 թվականների գյուղական խորհրդատվական ծառայությունների ծրագրում  նպատակահարմար է ներկայացնել նաև ԳԱՀԿ/ԳԱՄԿ-երի սեփական եկամուտների ձևավորման աղբյուրները և օգտագործման ուղղությունները և ավելացման ուղղությամբ ձեռնարկվելիք միջոցառումները: Այդ կապակցությամբ հարկ է նշել, որ ՀՀ վարչապետի կողմից (24.12.2010թ. N02/23.8/16680-10 հանձնարարական) ՀՀ գյուղատնտեսության նախարարությանը հանձնարարվել էր ներկայացնել առաջարկություններ ԳԱՀԿ/ԳԱՄԿ-երի ինքնաֆինանսավորման մակարդակի բարձրացման կոնկրետ մեխանիզմների վերաբերյալ:

2. Ծրագրի իրականացումից ակնկալվող արդյունքները բաժնում ագրարային ոլորտի խորհրդատվական և տեղեկատվական համակարգի զարգացման հարցը քննարկել նախ ոլորտում այդ ուղղությամբ իրականացված միջոցառումների արդյունավետության գնահատման տեսանկյունից և այնուհետև վերլուծել, թե 2013-2015 թվականներին Նախագծով նախատեված միջոցառումների իրականացումը միջնաժամկետ և երկարաժամկետ հեռանկարներում ինչպիսի չափելի արդյունքների կհանգեցնի կատարված ծախսերի և ակնկալվող օգուտների համադրման արդյունքում:

3. Ծրագրի Իրավիճակի նկարագրությունը բաժնից անհրաժեշտ է հանել 3-րդ պարբերությունը, քանի որ ՀՀ պետական բյուջեից ԳԱՄԿ/ԳԱՀԿ-երի տրամադրվող գումարները նախատեսվում են դրամաշնորհային տեսքով` առանց տարանջատելու ծախսային հոդվածները:

4. Ծրագրի Ծրագրի շրջանակներում իրականացվող միջոցառումները և պահանջվող ներդրումները բաժնի           4-րդ կետի 6-րդ ենթակետում ամրագրված անհրաժեշտ բառը առաջարկում ենք փոխարինել նախատեսվում բառով:


	Ընդունվել է:

Ընդունվել է:

Ընդունվել է:

Ընդունվել է:


	Կատարվել են համապատասխան փոփոխություններ`

      ԳԱՀԿ/ԳԱՄԿ-երի ինքնաֆինանսավորման մակարդակի բարձրացման նպատակով նախատեսվում է գյուղատնտեսության ոլորտի միջին և խոշոր տնտեսավարողների և ԳԱՄԿ-երի խորհրդատուների միջև  պայմանագրային հարաբերությունների հաստատում: 

       2012 թվականին Համաշխարհային Բանկի միջոցներով ձեռք բերված տեխնիկական միջոցների և սարքավորումների շահագործման արդյունքում հնարավոր է ավելացնել ԳԱՀԿ/ԳԱՄԿ -երի կողմից ստացվող սեփական եկամուտները:
Հստակեցվել են գնահատման ցուցանիշները:

Կատարվել է համապատասխան փոփոխություն` ծրագրի Իրավիճակի նկարագրությունը բաժնից  հանվել է 3-րդ պարբերությունը
Կատարվել է համապատասխան փոփոխություն:



	2. ՀՀ  էկոնոմի​կա​յի նախարա​րու​թյուն,
08.10.2012թ. 

N01/13.5/5265-12 
	Հաշվի առնելով այն, որ սույն որոշման նախագծի հավելված հանդիսացող Հայաստանի Հանրապետության 2013-2015 թվականների գյուղական խորհրդատվական ծառայությունների ծրագրի շրջանակներում գյուղատնտեսության աջակցության մարզային և հանրապետական կենտրոնների կողմից նախատեսվում է գյուղատնտեսության  համակարգի տնտեսավարող սուբյեկտներին և գյուղացիական տնտեսություններին ոչ միայն խորհրդատվական, այլ նաև տեղակատվական, ուսուցողական, մարկեթինգային և այլ համանման ծառայությունների մատուցում, նպա​տակահարմար է, որ վերոհիշյալ ծրագիրը վերանվանվի որպես «Հայաստանի Հանրապետության գյուղատնտեսության համակարգի տնտեսավարող սուբյեկտներին և գյուղացիական տնտեսություններին մասնագիտական ծառայությունների մատուցման 2013-2015 թվականների ծրագիր»` համապատասխան խմբագ​րական փոփոխություն կատարելով վերոհիշյալ որոշման նախագծում:  
	Չի ընդունվել: 
	Հաշվի է առնվել,որ Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին » N 1919-Ն որոշմամբ ծրագիրը հաստատվել է «Գյուղական խորհրդատվական ծառայություններ» վերնագրով:

	3. ՀՀ արդարա​դա​​տության նախարարություն, 

26.10.2012թ. 

N 01/6694-12 

	1.«Հայաստանի Հանրապետության 2013-2015 թվականների գյուղական խորհրդատվական ծառայությունների ծրագիրը հաստատելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ նախաբանի կապակցությամբ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի   43-րդ հոդվածի 4-րդ մասի պահանջները, որոնց համաձայն իրավական ակտը կարող է ընդունվել ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի: Այդ առումով նախագծի նախաբանից անհրաժեշտ է հանել ՀՀ վարչապետի 2011 թվականի դեկտեմբերի 21-ի թիվ 1240-Ն որոշմանը վերաբերող դրույթները:
2. Նախագծի 2-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի   60-րդ հոդվածի 1-ին մասի պահանջները:
3. Նախագծի «Բովանդակություն» բաժինն անհրաժեշտ է հանել:


	Ընդունվել է:

Ընդունվել է:

Ընդունվել է:


	Կատարվել է համապատասխան փոփոխություն` hիմք է ընդունվել Հայաստանի Հանրապետության կառավարության 2010 թվականի  նոյեմբերի 4-ի «Հայաստանի Հանրապետության գյուղի և գյուղատնտեսության 2010-2020 թվա​կան​ների կայուն զար​գաց​ման ռազմավարությունը և Հայաստանի Հանրապետության գյուղի և գյուղատնտեսության 2010-2020 թվա​կանների կայուն զար​գացման ռազմավարության կատարումն ապահովող միջո​ցա​ռումների ցանկը հաստատելու մասին» N1476 – Ն որոշումը:
Կատարվել է համապատասխան փոփոխություն` նախագծի 2-րդ կետը հանվել է:

Կատարվել է համապատասխան փոփոխություն` նախագծի «Բովանդակություն» բաժինը հանվել է:

	4. ՀՀ բնապահ​պանության նախարարություն, 07.11.2012թ. N1/04.3/11884-12 
	Առաջարկություններ և առարկություն-ներ չկան: 

	
	

	5. ՀՀ տարածքային կառավարման նախարարության 2012 թվականի նոյեմբերի 29-ի 
N 02/15/6292-12 գրություն       
	Առաջարկություններ և առարկություն-ներ չկան: 

	
	











